
Urtea azken txanpan sartuta dagoen honetan, azken 
paladak eman aurretik, urteari gainbegiratua eman nahi 
genioke Salbatore Abesbatzako kideok. Aurtengoan 
ere bietatik izan du guretzat: ohikoak diren ekitaldiak 
eta bereziak izan direnak, biak uztarri berean. 

Ohikoetan sartzen dira guretzat asteroko entseguak, hor 
baitago gero bestelako ekitaldietan gure ahotsak elkar 
ondo josita egotearen oinarria. Eta aurtengoak berezitik 
mordoxka bat izan ditu. 2022a eta Getaria aipatuta, 
askori Elkanoren mundu biraren 500. urteurrena etorri zaio 
gogora urtean zehar. Guzti horren ginga irailaren 6an 
izan genuen, Lehorreratzean. Gure herriko antzezpenaren 
100. urteurrena. Betiko legez, itsasgizon getariarraren 
bidaia gogoratzeko ekitaldian Gora Elkano ereserkia 
abesteko aukera izan genuen, Donostiako Orfeoiarekin 
batera oraingoan; gustura jardun genuen elkarrekin. 

Elkanori lotuta ere Albaola elkartea etorritakoan izan 
genuen parte hartzea. 

Guretzat aberasgarri eta gozagarri izan zen herritarrekin 
batera kantu-jiran aritzea, noiz eta gure hizkuntza 
ederraren nazioarteko egunean. Ez dago guretzat ekintza 
bereziagorik hainbeste maite dugun herri honetako 
biztanleekin kantuan bat egitea baino, horra gure poza!

Santa Zezilia, Txakolin Eguna, auzoetako jaiak, 
Salbatoreak... aurten ere ez dugu hutsik egin eskatu 
zaigunetan, herria bizirik mantentzeko gure aletxoa 
baita kantatzea. 

Abesbatza barruan hunkigarria izan zen Josu Txapartegi 
Txapas gure organo jotzaileari egin genion omenaldia. 
Bere lana eskertzeko modua izan da. Eskerrak ematen 
hasita, aurten ere bidelagun izan ditugun Getariako 
Udala, Arrantzaleen Kofradia eta Eliza aipatu nahi ditugu. 

Eta aurrera begira zer? Gure asmoak betikoa izaten 
jarraitzen du: Getariak behar duenean abesbatza 
prest egotea dakien moduan indarra egiteko, kantuan 
alegia. Desio bat izatekotan, herriko korua ugaritu dadila 
kopuruz, eta gaztetu dadila. Gustura hartuko genuke 
jende berria, are gehiago gazteak balira. Ateak beti 
zabalik ditugu.

Eguberri eta urte berri on, Getaria!

Atal hau herritar, talde zein elkarteek zuen ekarpenak egiteko da. Zuen iritzi, gutun, argazki, zorion-agur (bazkide ez direnek 5€), esker on edota agur hitzak 
argitara ditzakezue. Testuek gehienez 180 hitz izan ditzakete eta ez da irainik onartuko. Testuak info@artzape.eus helbide elektronikora bidali behar dira.

Abesbatzaren balorazioa

Garai zailetan gabiltza borondatezko lana eskatzen 
duten erakundeen biziraupenari aurre egiteko. 
Azken urteetan zaila egiten ari da herriko kultura-
talde eta erakunde sozialen gidaritzak eramateko 
boluntarioak aurkitzea, bai guraso elkartean, bai 
Zanbukan, bai eskolako arduradun izateko... eta 
baita Gure Txeru elkartearen gidaritza eramateko 
ere.

Gu, Gure Txeruko batzordekideak honako egoeran 
gaude: Gure Txeruko juntako partaideak bi urtetik 
behin aldtzen dira. Aurten hiru partaidek bi urteko 
boluntario lanak bete dituzte eta ezin dugu aurkitu 
hauentzako erreleborik. Hainbat pertsonei luzatu 
diegu gonbita, askotan eskatu diogu Getariako 
pertsona ugariri beraien partaidetza Gure Txeru 
elkartearen gidaritza eramateko. Erantzun guztiak, 
ezezkoak: "Zurekin hitz egin dezaket?", "Txeruz da? 
Ezin dut...", zenbat aldiz entzun ote dugu?!

Zer da Gure Txeru? Getariako herrian urtean zehar 
hainbat ekintza aurrera ateratzen dituen elkartea: 
futbito, danborrada, San Tomas, Gau Beltza, 
Gabon kantak, Euskal Jaietako dantzak, euskal 
dantzak, eskulan tailerrak, umeen euskal dantza 
ikastaroak, pilota, pilota ikastaroak, boluntario lana 
festetan, Ginkanan laguntzea... 

Gure Txeru Elkarteak urteetan, hamarkadetan 
biziraun du gure herrian. Getariarren boluntario 
lanaren bidez goian aipatutako ekintzak aurrera 
eraman ditu, Udalaren, herritarren, kirol elkarteen 
eta beste herriko hainbat elkarteen laguntzarekin, 
beraiekin elkarlanean... Eta orain zer? Gure 
Txeruren ibilbidean amaiera iritsi al da? Gure Txeru 
Elkarteak desagertu egin behar al du? Horrelako 
elkarte historiko bat desagertzen utzi behar al 
dugu boluntario lanerako pertsonarik gabe gelditu 
garelako?

Gure Txeru Elkarteko juntakideak garenok, orain 
garenak eta lehenago izan direnak, argi dugu gure 
ahalegin guztia egingo dugula gure elkarte maitea 
desagertu ez dadin. Guk lanean jarraituko dugu, 
baina ez gara betiko. 

Eta zuk? Gure Txeru desagertzen utziko al duzu?

Gure Txeru

ZUEN TXOKOA

Oharra: testu hau Gabonetako Espainiako 
loteriaren zozketa egin aurretik idatzi zen.

Abendua. Gertuko pertsona batek dio hiru 
zenbakiarekin amaituko dela aurten loteriako 
saria. Bihozkada dauka. Kausalitatez? 

Kasualitatez? Batek jakin. Baina, zergatik uste ote 
du 3an bukatuko dela? Zein izan daiteke gertukoei 
loteria erostera goazenean 3arekin amaitzen den 
boletoa erosteko erregutzearen arrazoia?

Detektibe kaskarraren papera hartuta, aurtengo 
loteriaren eta 3aren arteko loturak egiten hasi naiz 
eta nire harridurarako, uste baino lotura gehiago 
daude. Kausa-ondorio efektuz edo, lagun honek ez 
du kasualitatez uste 3an bukatuko denik aurtengo 
lehen saria.

Arrazoiak aurkitzen hasi eta lehen konexioa eliza 
litzateke. Gabonei hasiera emateko egiten da 
zozketa hau, eta Gabonak jainkoaren jaiotza 
dela eta ospatzen ditugu. Hortaz, Gabonen atzean 
Eliza dagoela gauza nabarmena da. Eta, zer dago 
Elizaren eta kristautasunaren atzean? Beste gauza 
askoren artean, Hirutasun Santuaren misterioa. 
Horra hor lehen kointzidentzia.

Bigarren bateragarritasuna 2022ko abenduak utzi 
dizkigun hiru zelebrekeria dira. Batetik, Hertzainak 
talde mitikoaren buelta. Bigarrenik, Euskal Herriko 
Bertsolari Txapelketa Nagusia. Hirugarrenik eta 
azkenik, maila globalagoan, Munduko Koparen afera.

Hertzainak taldeak 1993an utzi zion musika talde 
izateari eta bakoitzak bere bidean jarraitu zuen. 
Talde hau lagun honen euskal talde gogokoenetakoa 
da eta aurten, patuak hala nahita, agur esan 
ezin izan zioten jendearentzat (beharbada diru 
beharraren ondorioz) bi kontzertu, bata Barakaldon 

eta bestea Gasteizen, eskainiko zituela iragarri 
zuen. Barakaldoko kontzerturako sarrerak atera 
bezain pronto gastatu zirenez, HIRUGARREN 
kontzertu bat emango zutela hitz eman zuten. 
Hara! Horra hor, bigarren kointzidentzia; Abendua, 
Hertzainak, HIRU kontzertu.

Bertsolari Txapelketa Nagusiak eta Munduko 
Kopak ere badute hiruarekin zerikusirik. Guztiok 
dakigunez, Argentina izan da Munduko Kopako 
txapelduna, eta Bertsolari Txapelketa Nagusiko 
txapelduna, berriz, Maialen Lujanbio. Azken 
honek HIRUGARREN aldiz jantzi berri du txapela, 
eta Argentinak HIRUGARREN izarra gehitu dio 
paparrekoari. Gainera, HIRUGARREN garaipen 
hau penalti bidezkoa izan zen, hau da, futbol 
munduan loteria modura ezaguna den moduan 
gailendu zitzaion Frantziako selekzioari. Abendua 
eta 3 zenbakiaren artean, beraz, bat etortze 
gehiegi.

Dena den, loteriako saria jasotzea ia ezinezkoa 
da. Adituen arabera zure zenbakia saridun irteteko 
probabilitatea %0,001ekoa da. Gabonetako loteria 
tokatzea Zarautz-Getaria-Zumaian errepide tartean 
jarritako semaforoak berdean tokatzea bezain zaila 
da, alegia. Semaforoek, gehienetan, HIRU kolore 
izaten dituzte: gorria, laranja eta berdea. Nahiz 
eta askotan pasa bertatik, eta nahiz eta beti berdea 
tokatuko zaigulako intuizioa izan, ia beti, gorria 
tokatzen da eta intuizioak huts egiten digu. Gauza 
berdina pasatzen da loteriarekin. Urtero-urtero 
jendeak, bihozkadak medio, hainbat boleto erosten 
ditu Estatuaren mesedetan. Gero, ordea, intuizioak 
huts egin eta ezer gutxi tokatzen da sarietan.

Aholkua: denborak urrea balio duenez, hobe hiru 
aldiz errezatu semaforoa berdea toka dadin 3an 
bukatzen diren boletoak erosi baino.

3 zenbakiaren misterioa
XIMON ARANGUREN

IRITZIA

Gutasunaren  
aldarria

Barrikak eta danborrak. Herriko banda tartean. 
Abuztuko jaietako egun bat. Arratsaldeko 5ak 
aldera, Kale Nagusian gora. Haurrak filan-filan 

jarrita. Gurasoak bazterretan saldoka, beraien umeen 
argazkiak atera eta atera. Umeak zuzendariaren 
makilari begira erritmoa ondo eramateko. Gurasoak 
seme-alabei oihuka "Jaimita! Pepito!". Aurre aurrean 
haur nagusiago bat danborrada antolatzen duen 
elkartearen ikurrina eramaten: Gure Txeru.

Herria dantzariz betea. Batzuk poxpolinez jantziak, 
besteak amonaxarrez. Larruzko alpargatak, koloretako 
gonak, zapi dotoreak. Hasieran aurreskuak, oraintxe 
arin-arinak, gero fandangoak, ezpata-dantzak, zinta-
dantzak... Txistulariak kaiku urdinez jantzita. Trikitilariak 
eta panderojoleak tirripitipiti-tarrapatapata. Frontoian, 
oholtza dantzariz beteta. Frontoiaren paretan Dantzari 
Eguna handi-handi. Antolatzailearen izena azpian txiki-
txiki: Gure Txeru.

Frontoian porteriak. Ziti, Mariñelak, Hitz eta Pitz, 
Moskituen Flaxa, Mayflower, Izarri, Kaia, Elkano, 
Balearri, Astillero. Larunbat arratsaldeetan; igande 
goizetan; ilunpetan fokoekin ostiral gauetan. Epaileari 
marruak; bi minutuko kaleratzeak. Korner luzeak ia-
ia Alhondigaraino. Porteriak jaso, eskuetan hartu 
eta kalean behera. Lokalaren atea parez pare ireki 
eta barruan sartu. Atera ondoren egurrezko atera 
begiratu. Hurrengo jardunaldia paperean jarrita. Floren 
Memoriala. Azpian, Gure Txeru.

Nork ez din hartu parte Gure Txeruk antolatutako 
ekintzaren batean? Getaiarrik egongo al den berak 
edo bere seme-alabak Gure Txeruk martxan jarri 
duen ekimenen batean aritu ez denik? Getaian 
biziz gero, ia ezinezkoa dela esango niken. Baina 
errazena horixe den, parte hartzea. San Tomasetan 
plazara joan besteek prestatutako txorizo otartekoa 

Gure Tx(z)erutik 
inpernura

ZIGOR SAIZAR

JON ANDER DE LA HOZ

jatera, Gabon eskean abesten ateratako seme-alabei 
argazkiak ateratzea, edo danborradan ateratakoei, 
edo euskal-dantzetan aritutakoei, edo Gau Beltzean 
mozorrotuta atera zaizkigunei... Gozamena den 
lagunartean futbiton jokatzea, pilotan aritzea galtza 
zuriz eta gerriko gorri ala urdinez... 

Ze ona herrian bertan antolatzen diren ekimenetan 
parte hartzea, ezta? Eta inork antolatuko ez balitu? 
Imajinatzen al haiz Getaia goian aipatutako ekimen 
guzti horiek gabe? Bai, bakoitzak badizkinagu norbere 
zereginak: umeak, lana, etxea, guraso helduak... 
Baina gure aurrekoek ere edukiko zizkinaten, ezta? 
Edo orain arte Gure Txerun (eta herriko beste hainbat 
elkartetan) borondatez aritutako pertsonen seme-alabak 
bizarrakin eta bularrak hazita jaio al zitunan? Orain 
baino lanordu gutxiago sartzen al zituzten lantokietan? 

Igor Elortzari entzun nionan podcast batean: "Gure 
gurasoen garaian gutasun bat bazen eta horren alde 
borondatezko lana egitea betebeharra bihurtu zen. 
Gure belaunaldiak nitasuna bilatzera jo genuen. Orain 
konturatu gara nitasunik ez dagoela gutasunik gabe". 

Ea hurrengo belaunaldiek ez duten esaten "Getaia 
herri aktiboa hunan".

Zigorrek Igor Elortzari entzundako adierazpen 
horrek lotura bete-betea du Gure Txeruren 
izaerarekin. Ez alferrik, gutasuna izenean 

txertatua baitu horrenbeste bozkario sortu duen 
elkarte herrikoiak. Ez nekien ezer elkartearen 
egoeraz, harik eta Zigorrek abisua pasa zidan arte. 
Jakin ez, bost egun lehenago haien talo eta txistorrak 
dastatu arren. Gutasunaren sarea hautsi izanaren 
adibidea izango da.

SALBERAK ITSASKABRARI

KULTURAREN TXOKOA

JOXI ERAUSKIN

Eraikuntzarako 
materiala

Eider Rodriguezen ibilbidean orain arte ipuinak, 
saiakera, haur literatura eta komikiren bat 
izan dira nagusi. Oraingoan, ordea, bere 

lehen nobelarekin datorkigu, eta indartsu gainera, 
alkoholak markatutako bizitza baten ondoren joan 
berri den aitari eta bere buruari maitasun gutuna 
idatziz. 

Familia harremanen zailtasunari buruzko nobela dela 
esan dezakegu, eta aita eta alaba dira protagonista 
nagusiak, bien artean dagoen harreman kutsatua 
azaltzen digularik. Halere, pertsonaia nagusiekin 
batera, jende ugari agertzen da inguruan, 
kontakizuna aberastuz. 

Lehen urteak etxearen inguruan igarotzen dira; 
handik aurrerakoak toki desberdinetan. Lau ataletan 
eraiki du Eiderrek ikuspegi askotariko nobela 
hau. Denetarik dago bertan: eguneroko zatiak, 
galdera sortak, zerrendak, gutunak, argazkien 
deskribapenak... Oro har, etxe bat eraikitzeko behar 
den bezala, materiala ugaria eta askotarikoa da. 

Liburuan zehar drama nagusitzen den arren, umoreak 
ere egiten du sartu-irten bat tarteka, bizitzan gertatu 
ohi den moduan. Liburu goibela eta gogorra den 
arren, argiaren bilaketa bat ere badago.

Ordea, sare horren haria erabat eten aurreko deiadarra 
zabaldu dute ARTZAPEn, orduan jabetu naiz egoeraren 
nondik norakoez. Itxura denez, Gure Txeruren sua itzali 
egingo da berrituko duenik ez badu.

Zigorrek ondo adierazi moduan, herritar gehienok izan 
dugu Gure Txerurekin nolabaiteko harremana. Batzuk 
estuagoa, laxoagoa besteek. Neuk urte askoan eduki 
nuen danborradako argazki bat logelan —txalekoaren 
paparrean elkarteko armarria hala moduz josita 
nuela—, jokatu dut futbiton belaunak izorratzeraino 
eta sartu-irtena egin nuen euskal dantzetan ere. Are, 
elkartearen mende erdiko ekitaldian aurkezpen lanak 
egin nituen Cristobal Balenciaga Museoan.

Gure Txerurekin lotutakoa da, halaber, haur garaian 
iltzatuta geratutako oroitzapenik sendoenetako bat. Ez 
jai eta ez festa. Amak Txerukide zenean astelehenetan 
izaten zituen bilerak ditut gogoan. Nik amarekin egon 
nahi, eta temati, ez joateko eta ez joateko. Azkenerako, 
behin baino gehiagotan eraman ninduen bilera gela 
txikira. Bazen han konputadora zahar-antzeko bat. Uste 
dut ikusi nuen lehen ordenagailua izan zela.

Orduan ez nuen ezertxo ere ulertzen, zertan ari ziren. 
Ideia solteren bat ulertuko nuen, akaso. Bilera? Bukatu 
zezatela azkar, amazulo hark etxera joan nahi zuen 
eta. Denborarekin ohartu naiz gela hartako jarduna ez 
zela debaldekoa. Gerora, dantzan hasi nintzenean, 
futbiton jokatu dugunean... eta, batez ere, helduagoa 
izanda, Txeruren herri-joskintzaz jabetu naizenean.

Gure Txeru gutasunaren aldarria da. Egungo gizarteak 
beste norabide bat hartu badu ere, egunerokotasuna 
hausten duten ekintza horiek pozik hartzen dira herrian, 
eta beharko da jendea, haiek egingo badira. Ni 
bezalako amazuloen, albokoa bezalako aitazuloen 
edo sinpleki lagunzulo direnen kontura baldin bada 
ere.

SALBERAK ITSASKABRARI

Otsailetik zeresan handia ari da ematen Ukraina 
eta Errusiaren arteko gerra. Asko hitz egin da 
kalean honi buruz, milaka berri jaso ditugu 

komunikabideetatik, ehunka salaketa mezu Whatsappen, 
hamaika elkartasun ekintza Ukrainako biktimei lagundu 
asmoz... Gogor kritikatu ditugu Errusia zein Putinen 
erregimen autoritarioa. Eta Errusiaren aurkako zigor 
ekonomikoak, merkataritza boikotak eta nazioarteko 
kirol lehiaketa nagusietan lehiatzeko debekuak hartu dira 
bitarte honetan. Esan daiteke gehiengo zabal batentzat 
mundu mailako etsai berri bilakatu dela Errusia eta 
nazioarteko tirano ankerrena V. Putin...

Badira, ordea, honen guztiaren inguruan asko 
harritzen nauten hainbat jarrera, gertuko ingurunean 
ere sumatzera iritsi naizenak:

1. Hasteko, badirudi Putinen ankerkeria eta indarkeria 
2022 honetan ezagutu dugula. Hamarkadak 
daramatzanean gisa honetara jokatzen; ez da 
ezer berria. Ondorioz, zergatik orain arte inork 
ez zuen ahotsik altxatzen eta orain bai? Zer 
aldatu da? Hor daude 90. hamarkadatik hona 
Txetxeniako zein Daguestaneko herritarren aurka 
egindako txikizioak. 1999tik Txetxenia Errusiak 
okupatuta dago, 100.000 hildako eragin zituzten 
(ia denak zibilak), Grozni gisako hiriak erabat 
suntsituta geratu dira, txetxeniarren %33k ihes egin 
behar izan zuen eta giza eskubideen urraketa 
sistematikoa da bertan. Hori horrela, zergatik ez 
zen Errusia gaitzesten? Zergatik lehen hain ona 
zen Putin, orain bat-batean txarra bilakatu da, 
bere ekintzak aldatu ez badira? Lehen biktimak 
urrunekoak (edota arriskutsuak) suertatzen 
zitzaizkigulako agian?

2. "Nola liteke XXI. mendean gerra bat egotea? 
Ez da posible, lotsagarria da!", aipatu zidan 
ezagun batek, erabat arduratuta eta asaldatuta. 
"Nola gerra BAT??? Zoritxarrez gerra asko 
(eta oso krudelak) egon dira eta daude gure 

mende honetan", erantzun nion harrituta, "ireki 
begiak, mesedez!" esanez bezala. Indarkeriak, 
indartsuenaren legeak eta gerra krimenek 
gidatutako ordena, sistema baita guk zibilizatutzat 
hartzen dugun hau. Gatazkez betea eta ahulenei 
erasotzen diena, egunero milaka biktima eraginez.

•	 Hor daude Israel palestinarren (zein 
Libanokoen) aurka egiten ari den garbiketa 
etnikoa, aplikatzen ari den apartheida, 
genozidioa. Nazien biktima izan zirenen 
oinordekoak nazien pare jarrita daude 
aspalditik. Europaren zein AEBn laguntzarekin 
eta isiltasunarekin, noski.

•	 Ezin ahaztu Maroko Saharako herriaren aurka 
egiten ari dena ere, lurraldeak okupatuz, 
herritarrak desertuko errefuxiatu guneetara 
kanporatuz, ilegalki Saharako baliabideekin 
negozioak eginez... Hori dena, bereziki, 
Espainiaren zein Frantziaren laguntza eta 
babesarekin.

•	 Turkiako estatuaren curriculuma ere orbanez 
eta odolez zipriztindua dago: XX. mende 
hasieran Armenian eragindako genozidioa 
edo azken hamarkada luzeotan Kurdistango 
herriaren aurka martxan duen gerra makinaria 
guztia... Hau ere, Europar Batasunaren 
konplizitatearekin.

•	 Edo Arabia Saudi Yemenen aurka egiten ari 
dena. Baina nola mendebaldeko herrialdeon 
aliatu leial eta negozio-kide den...

•	 Ezin ahaztu AEBk ere eragin dituen gerrak/
inbasioak (Vietnam, Afganistan, Irak...) zein 
Hego Ameriketan sustatu edota babestu 
dituen estatu kolpeak.

•	 Edota Lehen Mundu deiturikoak Afrikan 
aplikatzen dugun "gosearen gerra", urtero 
milioika hildako eragiten dituena.

Gatazka hauetako asko, gainera, betikotzen ari dira, 
"ohiko", "normal" edo "natural" bailiran, inolaz ere ez 

XXI. mendeko gerra(k)
AITOR IRIGOIEN

IRITZIA

denean horrela. Zergatik ez gaituzte ukitzen, mintzen, 
Ukrainako gerrak bezala? Lehen mailako eta bigarren 
mailako gerrak ote daude lehen eta bigarren mailako 
biktimak dauden bezala? Zergatik dira injustizia 
berdinen aurrean gure elkartasun edo erantzun maila 
hain desberdinak? Euren azalaren koloreak eragina 
ote du honetan? Azken urteotan, urtero 25 milioi 
errefuxiatutik gora daude munduan, gatazkei, goseari 
edota hondamendi naturalei ihes eginez datozenak. 
Zergatik batzuk eskuzabalik hartzen ditugu, baina beste 
denak uharte galduetara bidaltzen edo hesi erraldoien 
atarian erailtzen? Denak ez al dira pertsonak? Guztiek 
ez al dute bada laguntza behar?

3. Aurrekoari lotuta, Errusia gogor zigortua izan den 
bezala, zergatik ez dira modu berean zigortzen 
Errusia bezain erasotzaileak eta hiltzaileak 
diren Israel, Maroko, Turkia, AEB edo Saudi 
Arabia? Zergatik ez dira aplikatzen neurri berak 
krimen berentzat? Zergatik egiten ditugu halako 
desberdintasunak? 

4. Azkenik, Ukrainako guda 2022ko otsailean 
hasi zela kontatu digute komunikabideek 
baina ezkutatu egiten dute gatazka eta 
erasoak 2014tik datozela, orduko Ukrainako 
gobernuaren jarrerak ikusita, Donbass izeneko 
eremuko herritarrek independentzia aldarrikatu 
zutenean errusiar sentitzen zirelako. Horren 
aurrean, Ukrainaren erantzuna (AEBn laguntzaz) 
Donbass militarki eraso eta etxebizitzak, eskolak, 
ospitaleak zein lantokiak bonbardatzea izan 
zen, 1.000.000 zibil desplazatu eta 6.000 
hildako eraginez, auzo osoak birrinduz... Kontuz 
ibili behar gara beraz errelato ofizialarekin, 
hots, Errusia gaizto eta Ukraina zintzoarekin. 
Bata zein beste baitira erasotzaileak eta gerra-
krimenen erantzuleak. Errusia dirudien bezain 
ankerra da, bai, zalantzarik gabe baina 
Ukraina ez da kontatzen diguten bezain otzana 
edo bakezalea.

Ezkutuko protagonistak daude gerra honen atzean ere. 
Euren interes ekonomikoak medio, Ukraina erabiltzen 
ari direnak gerra sustatu eta negozioa egiteko. Eta bide 
batez, arerio historiko bat ahultzeko, bakartzeko. Beste 
behin AEBtako eliteak dira hariak mugitzen dituztenak. 
Hildakoak, beti bezala, besteek jartzen dituzte. 

Eta ondorengo galdera datorkit burura: hamarkada 
luzez etengabe etsaiak, tiranoak asmatzen eta ondoren 
"ustez" borrokatzen dabilen hori ez ote da azkenerako 
benetako etsai edo arerio dena?

Urtarrilak 28
Ilgora

Urtarrilak 7
Ilbetea

Urtarrilak 21
Ilberria

Urtarrilak 15
Ilbehera

ZAINTZA
EGUNAK

Ez dauka zaintzarik. 

FULDAIN 
FARMAZIA

IRITZIA DATU INTERESGARRIAK

TESTUA eta ARGAZKIAK
INTZA GURRUTXAGA

KATTALIN ZUBIZARRETA
"2023AN, ZERBAIT NIREA  
PLAZARATZEA DA HELBURUA "
Betidanik izan du musika maitale Kattalin Zubizarretak (1999). Soinuz Blai erromeria 
taldearekin egin zuen plazarako saltoa eta talde harexekin eman zituen jendaurreko lehen 
kontzertuak. Orduz geroztik, beste bide batzuk ere jorratu ditu eta bere ibilbidetxoa egiten 
dihardu musikari getariarrak.

ELKARRIZKETA

Kattallin Zubizarreta duela bi urte Olaia Inziarterekin Bista Onan emandako kontzertuan. 

Getarian bertan, hainbat 
kontzertu eman ditu eta artista 
ezagunekin ere kolaboratu izan 
du. Orain gutxi bere azken lana 
argitaratu du, Mendian gora 
haritza abestiaren bertsioa. 
Datorren urtean, sorkuntza 
propio baten lanketarekin 
hastea da berea asmoa. 

Entzun berri dugu zure azken 
bertsioa, gelditu gabe zabiltza 
sortzen... 
Intentzioa, pixka bat, hori da. 
Kontzertuek asko betetzen 
naute, baina iragankorrak dira. 
Momentuan entzuten zaituzte, 
ikusten zaituzte, baina gero ez 
neukan nirea zen ezer inon igota. 
Oraingoz, ez daukat nire kantarik 
baina pare bat bertsio, behintzat, 
bai. Jende asko etortzen zitzaidan 
gehiago non entzun nindukeen 
galdezka. Hala, azkenean 
pausoa eman dut eta orain, 
euskarri digital desberdinetan hasi 
naiz nire bertsioak zintzilikatzen.

Duela urte batzuetatik sumatzen 
zaitugu musikan murgilduta. Noiz 
eta nola heldu zenion bide horri? 
Musika gustatu, betidanik 
gustatu izan zait. Baina nik 
uste dut, inflexio puntua izan 
zela Getariako Soinuz Blai 
erromeria taldean hastea. Hura, 
jada, plazaratzea bezala 
izan zen, etxetik ateratzea. 
Erromeria talde batek betetzen 
zaitu aspektu batzuetan, 
baina beste arlo pertsonalago 
batzuetan ez. Nik zer egin 
nahi dut? Nola gustatzen 
zait niri egitea? Eremu horiek 
bakarka gehiago landu ditut. 

Musika munduan sartuta 
zabiltza; bertan jarraitzeko 
asmoarekin? 
Bai. Egia da ez dela mundu 
erraza baina, nire intentzioa, 
oraingoz, gauzak argitaratzea 
da. Gustatuko litzaidake 
2023an zerbait nirea ateratzea 

baina, prozesua luzea da eta 
lan asko dauka aurretik. 

Musikatik bizitzea posible 
ikusten al duzu? 
"Musikatik bizitzea" esaldi 
potoloa da eta nik ez daukat 
helburu bezala. Nik nahi dut 
musika disfrutatu eta momentuan 
ateratzen dena egin; orain 
bertsio bat, orain sorkuntza 
propio bat... Konstantea 
izan nahi dut baina hortik 
bizitzen saiatzeko beharrik 
ez daukat. Beste ilusio batzuk 
ere badauzkat. Ikasten ari 
naizena —pedagogia— ere 
gustatzen zait; hala ere, 
biak bateragarrik dira.

Musikako klaseak ere ematen 
dituzu, ezta? 
Getariako Musika Eskolak 
eman zidan lehenengo 
aukera ukeleleko klaseak 
emateko eta gustura ibili 
nintzen. Jendearekin lan 
egiteak asko betetzen nau.

Gehienetan gitarra eskuan eta 
formatu akustikoan entzun 
izan zaitugu. Zergatik erabaki 
duzu horrela aritzea? 
Berdin dit bakarlari edo talde 
modura aritu. Niretzat formatua 
da garrantzitsua, akustikoagoa 
edo goxoagoa izatea. 
Akustikoak egin izan ditut ze 
toki desberdinetan jotzeko 
aukera asko ematen dizkizu: 
taberna batean, areto batean... 
Taldean mugitzea zailagoa da 
baina ez dut baztertzen jende 
gehiagoko talde bat osatzea; 
betiere, esentzia galdu gabe.

Ez zait asko lerrokatzea 
gustatzen. Etxean entzuten 
dudana ez da izaten, askotan, 
gero kantatzen dudanaren 
berdina. Bakoitzak gure mugak, 
gure kantatzeko estiloa... 
dauzkagu, eta gustu  
musikala askotarikoa daukadan 
arren, gero, kantatzerakoan, 
beti antzeko estilotan 
ibiltzen naiz.

"Taldean mugitzea 
zailagoa da baina 
ez dut baztertzen 

bat osatzea; betiere 
esentzia galdu gabe"

Kattalin Zubizarreta.

ELKARRIZKETA

Inoiz pentsatu al duzu estilo erabat 
desberdineko zerbait egitea? 
Pentsatu bai, baina ez dut nahi 
esentzia hori galdu. Izen bat 
sortzeko prozesuan, zu definitzen 
zaituzten gauza batzuk behar 
dituzu. Hala ere, ez dut gehiegi 
lerrokatu nahi eta okurritzen 
bazait zerbait desberdina 
egitea hori egingo dut.

Ahots klaseak hartu izan al 
dituzu?  
Bai, abesteko klaseetara joan izan 
naiz. Lasarteko emakume batekin 
ikasi nuen, Pilarrekin. Gero, 
pandemia tarteko, distantziak 
mantentzen saiatu ginen eta gaur 
arte. Saiatu naiz horretan dirua eta 
denbora jartzen, merezi du-eta.

Euskal musika lantzen 
entzun izan zaitugu askotan. 
Kontzienteki hartutako 
erabakia izan al da? 
Denetarik entzuten dut eta 
denetarik gustatzen zait; Berlingo 
Filarmonikatik hasi eta Asgarth 
heavy metaleko taldera arte. 
Euskaraz musika asko entzuten 
dut. Orokorrean, gustatzen 
zaizkizun kanten bertsioak 
egiten dituzu eta gustatzen 
zaizkidan kanten ehuneko handi 
bat euskal kantak dira. Beste 
hizkuntzatan ere abesten dut, 
baina garrantzi berezia ematen 
diot euskaraz abesteari.

Erreferenterik ba al duzu? 
Iker Lauroba niretzako oso 
pertsona berezia da. Aurrenengo 
momentutik bere etxeko, 
estudioko... ateak ireki dizkit. Beti 
prest egon da laguntzeko. "Bai, 
segi aurrera, zuk ahal duzu!" 
esango dizun pertsonez inguratu 
behar gara, ze kontra egiteko 
etsairik handiena norbere burua 
da. Nire kasuan, behintzat, nik 
jartzen dizkiot nire buruari traba 
handienak. Orduan, ederra da 
horrelako gauzak esango dizkizun 
jendea edukitzea inguruan. 

Gero, nire estiloan, erreferente 
asko dauzkat euskal musikan. 
Orain, gainera, emakume 
bakarlari asko plazaratu 
dira eta denengandik 
ikasten dut zerbait berria.

Orain arte, bertsioak egin izan 
dituzu. Sorkuntza propiora salto 
egiteko asmorik ba al duzu?  
Asko gustatuko litzaidake 
baina horretarako lantalde on 
bat edukitzea beharrezkoa 
iruditzen zait; ze bakarrik oso 
zaila da aurrera egitea. Gero, 
gainera, asko estutzen dut neure 
burua. Oso perfekzionista naiz, 
batzuetan gehiegi. Uste dut pixka 
bat gehiago eramaten utzi behar 
naizela. Baina bai, 2023an, 
posible bada eta presiorik 
gabe, zerbait nirea plazaratzea 
da helburua. Bertsioak egiten 
dituzu eta jendeari gustatzen 
zaio baina, agian, nola 
abesten duzun gustatzen zaio. 
Zuk, ordea, ez dakizu zure 

sorkuntza propioa gustatuko 
zaion eta hori probatzeko 
kristoren kuriositatea daukat.

Aurrez zergatik ez duzu pauso 
hori eman? 
Lehenik nire burua ezagutarazi 
nahi izan dut, gero, hori eginda, 
nik egindako zerbait aurkezteko. 

Orain, kontzertuekin ba al 
zabiltza?  
Ez, aspektu horretan geldirik nago.

Jendaurrean jartzea zaila egiten 
al zaizu? 
Momentu batzuetan, zerbait 
gaizki aterako denaren 
beldurrarekin, gogorra egin 
izan zait jendaurrean jartzea. 
Zerbait gaizki ateraz gero, ez 
da ezer gertatzen, baina jendea 
zu ikustera etortzen denean, 
sarrera bat ordaindu duenean 
edo zuregan espektatiba asko 
jarrita dauzkanean, horri aurre 
egitea gogorra da. Espektatiba 
horiek bete nahi dituzu baina, ez 
daukazu zertan. Alde horretatik, 
buruhauste asko eduki ditut. 

Bertsioak egiterakoan, kanta 
horren sortzailearen oniritzia 
bilatzen saiatzen al zara edo 
presiorik sentitzen al duzu?  
Euskal kanta batzuekin bai. 
Ze aukeratzen ditudan kanta 
batzuk nahiko ezagunak diren 
jendearenak dira. Orduan, 
pentsatzen dut, ondo ariko al 
naiz? Edo, zer pentsatuko du 
pertsona horrek? Ondo irudituko 
al zaio gu hau egiten egotea? 
Baina, nik uste, edozeinen 
musika zabaltzea denean kontua 
ondo dagoela. Kontzertuetan 
beti esaten dut kanta norena 
den. Orduan, ahal zaio gustatu 
edo ez, baina zabaltzea 
baldin bada kontua, ez zait 
iruditzen gaizki dagoenik.

Musikari ezagunekin bazabiltza 
gauzak egiten. Getariarrak 

"Zuk egindako zerbait 
pertsona gehiagori 
gustatzea, niretzat, 

arrakasta da. Arazoa 
da zure taldea edo zu, 

soilik kanta horrek 
definitzea"

"Lehenik nire burua 
ezagutarazi nahi izan 
dut, gero nik egindako 

zerbait aurkezteko"

ELKARRIZKETA

oholtzan emanaldian, 
esaterako, Eñaut Elorrietarekin 
kantatu zenuen.  
Bai, niretzako ametsa izan zen 
hori. Txiki-txikitatik entzun izan 
dudan musikari batekin kanta 
bat kantatzea ederra izan zen.

Gero, alderantziz ere pasa 
zait. Adibidez, Getarian 
bertan, Bista Onan, Olaia 
Inziartek eta biok jo genuen. 
Niretzat beti izan da erreferente 
bat Olaia, artista bat dela 
iruditzen zait. Orain, pertsona 
garrantzitsu bat ari da bihurtzen 
euskal musikan. Berarekin 
alderantziz izan da: lehenengo 
aukera eduki nuen berarekin 
jotzeko eta orain, pixka 
bat, bera ari da zabaltzen 
euskal panorama horretan.

Orain, proiektu berririk ba al 
duzu esku artean? 
Oraintxe bertan, buruan 
daukadan bakarra da beste 
bertsio bat egitea; euskal kanta 
batena hau ere. Baina, esan 
bezala, hau kaleratu ondoren, 
sortze prozesu horretan hasi 
nahi dut. Ez dakit zer aterako 
den, baina saiatu gabe ez 
naiz geratuko behintzat.

Gaur egun musika gehiena 
plataforma digitaletan entzuten 
dugu. Zuk ere, azken bertsioa 
hala jarri duzu. Garrantzitsua 
al da plataforma horietan 
presentzia izatea?  
Ezinbestekoa. Artistei beraien 
lanak erosiz laguntzea 
garrantzitsua da, baina jende 
askorengana iristeko modu bat 

eduki behar duzu. Nik ahal 
badut diskoak erosiko dizkiot 
baina, kanpora begira, munduari 
begira, zabaltzeari begira, 
niri ezinbestekoa iruditzen zait 
plataforma digitaletan egotea eta 
gainera, kristoren erreminta dira.

Eta disko fisikoek ba al dute 
etorkizunik?  
Nik, adibidez, ez daukat diskoak 
entzuteko erreproduzitzailerik 
ez kotxean, ez etxean. Diskoren 
bat erosten badut beste 
norbaiti oparitzeko eta artista 
horri laguntzeko da.  Gero 
eta zailago ari da bihurtzen 
disko bat erreproduzitzea.

Plataforma digitalek bermatzen 
al dute musikariaren 
biziraupena modu duin batean?  

Eñaut Elorrietarekin batera abesten iaz egin zen Getariarrak oholtzan emanaldian. 

ELKARRIZKETA

Spotifyen, esaterako, 
erreprodukzio pila bat eduki 
behar dituzu zerbait ateratzeko. 
Ez naiz ondo gogoratzen, 
baina 1.000 erreprodukzioko 
4 zentimo edo gutxiago 
jasotzen ditu artistak.

Musika entzuteko formatuak 
aldatu egin dira. Musika 
entzuteko moduak ere bai?  
Bai, nik uste dut baietz. Hain 
eskura edukitze horrek, pixka 
bat, kapritxozkoak egiten gaitu. 
Ateratzen den momentuan, 
jada, entzun dut eta gero beste 
zerbait nahi dut. Ez da disko 
bat erosi eta goitik behera behin 
eta berriz entzutea bezala. 

Orain, oso modan jarri da 
singleak ateratzea. Kanta 
bakarrak dira eta atzetik, 
ez dago disko edo prozesu 
oso baten lanketa. Kantak, 
kantak eta kantak sortzen 
dira, jendeak hala eskatzen 
duelako. Gainera, iruditzen 
zait hori ematen ez duzunean 
publikoa kontran jartzen zaizula 
momentu batzuetan. Horrez gain, 
denbora askoan ez baduzu 
ezer egiten, zutaz ahaztuko 
direnaren beldurra badago.

Horrek, beraz, sorkuntza 
prozesuan eragiten du.  
Bai. Lan oso bat atera behar 
baduzu, tartean, jendea gauzak 
ateratzen joaten da. Beldur edo 
behar hori sentitzen dute artistek.

Singleetara igaro garen 
honetan, askotan, arrakasta 
izugarria lortzen duen kantu 
batekin bihurtzen da musikari 
bat ezagun eta bere ibilbidea 
hortxe amaitzen da. Hori 
aukera edo mehatxu bat bezala 
ikusten duzu?  
Positibotik gehiago du. Azkenean, 
zure lana gustatu zaielako 
entzuten du jendeak. Zuk egin 
duzun zerbait zuri baino pertsona 

gehiagori gustatzea, niretzat, 
arrakasta da. Hor arazoa da 
zure taldea edo zu, soilik, kanta 
horrek definitzen bazaitu. Ez 
dago gaizki kanta hori besteak 
baino ezagunagoa bihurtzea. 
Azkenean, jendearen gustuaren 
araberakoa da hori. Baina, hor, 
alde negatiboa iruditzen zait 
dela zu kanta hori zarela eta 
listo, ez zara ezer gehiago.

Zentzu horretan, entzuleen 
iritziak jasotzen dituzu?  
Jasotzen dut, baina inoiz ez 
naiz gustura geratzen. Asko 
eskertzen diet egin dudana 
gustatu zaiela esaten didatenei. 
Baina iruditzen zait, nola 
abesten dudan edo lan hori nola 
egin dudan ikusten ari direla 
bakarrik. Lehen esan bezala, 
neuk neure sorkuntza propio 
bat kaleratzen dudanean, asko 
gustatu zaiola esanez norbait 
etortzen zaidanean, orduan, 
gustura geratuko naiz. Orduan 
izango da meritu propioa, ze 
lan guztia nirea izango da.

Pila bat eskertzen dut norbaitek 
esatea Mendian gora haritza 
kantaren bertsioa asko gustatu 
zaiola, ez duzu imajinatzen 
zenbat, baina, kantatzar 
hori sortu izana ez da nire 
meritua, nik, soilik, buelta 
batzuk eman dizkiot.

Bertsio bat egitearen edo kanta 
bat sortzearen artean zein 
desberdintasun nabarmenduko 
zenituzke?  

Sorkuntza propio bat egitea lan 
handia da eta horretarako ez 
du edozeinek balio. Horrekin 
asko estutzen dut nire burua 
baina, sorkuntza prozesu 
bat hasi eta ikusten badut, 
adibidez, letrak egiteko txarra 
naizela, ez da ezer pasatzen. 
Horretarako dago jendea letrak 
egitea gustatzen zaiona. Dena 
bakarrik egitea oso zaila da. 
Dena bakarrik egiten duen 
jendeari txalo bero bat, baina 
bakarrik ezin bada, ezin da. 

Letrak sortzen eroso sentitzen al 
zara zu?  
Egia da gehiena letra sortzea 
kostatzen zaidala. Baina, hala 
ere, nahiko eroso sentitzen 
naiz. Oraindik, ez dakit nola 
gustatzen zaidan gehiago: 
aurrena melodia egin eta gero 
letra, edo alderantziz. Pixka bat 
probatzen ari naiz oraindik.

Nola ikusten duzu gaur egungo 
panorama musikala Euskal 
Herrian?  
Egia esan pila bat gustatzen 
zait oraintxe dagoen panorama, 
ze estilo desberdin ugari ari 
naiz entzuten. Euskal musikan, 
estilo batzuetan hutsunea 
dagoela kritikatu izan da 
askotan, baina iruditzen zait, 
oraintxe bertan, denetarik 
dagoela eta, gainera, 
kalitatezko musika. Emakume 
bakarlarien artean boom bat 
bezala egon da. Ezagutzen 
ditudanak asko miresten ditut 
eta panorama oso aberatsa da.

"Euskal musikan, estilo batzuetan hutsunea dagoela 
kritikatu izan da askotan, baina iruditzen zait, 

oraintxe bertan, denetarik dagoela eta, gainera, 
kalitatezko musika"

ELKARRIZKETA

Aspalditik, jende askoren ahotik ari gara entzuten 
krisi baten atarian gaudela eta badira norabide 
horretan goazela, edo jada krisi betean gaudela, 

adierazten diguten hainbat zantzu; besteak beste, 
klima aldaketa, erregai fosilen agortzea, oinarrizko 
lehengaien prezio igoera edota aberastasunaren 
banaketa gero eta desorekatuagoa. Ba al zenekien, 
2021. urtean, biztanleriaren %1a munduko 
aberastasunaren %45,6aren jabe zela? Eta tamalez, 
urtebete beranduago gauzak ez dira asko aldatu.

Krisi egoera honek adierazten digu aldaketarako garaia 
dela. Adierazten digu orain arte egin dugunak aldaketa 
batzuk behar dituela, aurrera begira ez digula balio. 
Einsteinek argi adierazi zuen "emaitza desberdina lortu 

nahi izanez gero, ez egin beti berdina". Institutuan, 
ekonomiako klasetan hala esaten zigun irakasleak: 
"Ekonomia kapitalistetan krisi garaiak ziklikoak dira". 
Hala, pentsa genezake krisi garai horiek saihestezinak 
direla eta horrek inaktibitatera eta errealitatea egun den 
bezala onartzera eraman gaitzake. Baina, benetan, 
saihestezinak al dira?

Hainbat getariarrengana jo dugu beraien iritzia jaso 
asmoz. Zehazki, hiru herritarrekin aritu gara egungo 
egoeraren inguruan solasean: Mikel Irureta, Ainhoa 
Camio eta Balbino Inza. 

Iruretak 26 urte ditu, gurasoen etxean bizi da, 
prozesuetako ingeniaritza eta segurtasuneko master 

SORGIN GURPILETIK  
ATERATZEA LORTUKO AL DUGU?
Krisi batetik atera orduko beste batean sartzearen sentsazioa orokorra da eta, azken 
urteotan, egoera makur honetatik burua altxatu ezinik gabiltza. Urteak daramatzagu 
entzuten oparotasun ekonomikoaren garaia amaitu dela eta orain arte hobera egin 
duen "bizi-mailak", jada, goia jo duela. Diruak agintzen duen mundu honetan, des-
berdintasun ekonomikoaren arrakala gero eta zabalagoa da eta, momentuz, ezin da 
aldaketa handiegirik aurreikusi. 

Krisia

Testua eta argazkiak INTZA GURRUTXAGA

Mikel Irureta,  
Ainhoa Camio eta  
Balbino Inza.

ERREPORTAJEA

bat ditu eginak eta 19 urte zituenetik makina-erreminta 
sektoreko kooperatiba batean dabil lanean; egun, 
bazkide da. Camiok 30 urte ditu, 18 urte zituenean 
independizatu zen eta orduz geroztik alokairuan bizi 
izan da. Orain bikotekidearekin bizi da. Ekonomiako 
gradua eta hiru master ditu eginak eta egun, 
irakaskuntzan dihardu lanean. Inzak, berriz, 65 urte 
ditu, irakasle ohia da, duela bost urtetik erretiroa hartuta 
dago, bi seme-alaba eta bi biloba ditu eta azken hiru 
urteetan herriko jubilatu elkarteko batzordeburua da.   

Bizi kostuaren igoera
Leku pribilegiatu batean bizi garela onartu ondoren, 
egungo prezioak, oro har, "neurrigabeak" direla salatu 
du Camiok: "Astakeria bat igo da bai gasolina, bai 
bizitza orokorrean, eta gure soldatak ez doaz gora. 
Ordaintzen jarraituko dugu baina, noiz arte?". Iruretak 
"inflazio" hitza aipatu eta langileria pobreagoa dela 
ohartarazi du. "Gazte ikuspegitik" aipatu du, soldatak 
prekarioak diren eta gastuak goraka doazen garaiotan, 
"aurrezteko borrokan" dabiltzala. Inflazioaren aferaren 
harira, berriz, Europak egindako politikek hura 
eragiteko nahia izan dezaketela iradoki du Iruretak. 
Camiok, ordea, kontua ez du hain argi ikusten: "Egia 
da inflazioa egonez gero estatuak gehiago kobratzen 
duela, baina estatuari ez zaio komeni horrenbesteko 
inflazioa edukitzea, ze jendeak ez du erosten". 
Inflazioaren eta kontsumoaren artean beti oreka egon 
behar dela azaldu du ekonomialariak eta inflazioaren 
neurrigabeko igoera honen atzean merkatuko agintari 
nagusiak kokatu ditu. 

Horrez gain, "inor konturatu al da noiz hasi den 
gasolinaren prezioa jaisten?", galdetu du Camiok: 
"Abenduan". Bere hitzetan, erabaki horren oinarrian 
Espainiako Gobernuak hilabete horretan hartu 

pentsioetan galera garrantzitsu bat eman da eta gaur 
egun, "ez dute ematen duin bizitzeko". Hala, duela 
lau urtetik baldintza hobeak lortzeko borrokan dabiltza 
pentsiodunak eta Getarian, astelehenero elkartzen 
dira herriko plazan, beste hainbat gauzen artean, 
gutxieneko 1.080 euroko pentsioak eskatzeko.

Egungo prezio igoeraren aurrean, Camio, esaterako, 
etxeko berogailua ahalik eta gutxien pizten saiatzen 
ari da eta lantokira joateko autobusaren aldeko hautua 
egin du. Iruretak pertsonalki ez du neurri zehatzik hartu, 
lantokian, ordea, nabaritu ditu energia gastuak murrizte 
aldera egindako aldaketak: "Orain arte gure solairua 
20 gradutara eduki dugu eta orain, 17 gradutara 
jaitsi dugu. [...] Horrez gain, egunez, solairua ahalik 
eta itxien mantentzen dugu eta berogailuak itzalita 
dauzkagu. Gaueko 23:00ak 00:00ak aldera, 
elektrizitatearen prezioa jaisten denean, piztu eta 
goizeko 09:00etan itzaltzen ditugu". Ikastetxeetan 
duten egoera jarri du mahai gainean, aldiz, Camiok 
eta azaldu du Eusko Jaurlaritzak eskoletako energia 
kontsumoa murrizteko neurriak hartu dituela: "Goizeko 

MIKEL IRURETA, 26 urte 
 
Gurasoen etxean bizi da. 
Prozesuetako ingeniaritza 
eta segurtasuneko master 
bat ditu eginak. 19 urte 
zituenetik makina-erreminta 
sektoreko kooperatiba 
batean dabil lanean; 
egun, bazkide da.

"Irakaskuntza ikastera, adibidez, 
jende pila bat joaten da baina, 

gero, ez daude horrenbeste 
lanpostu. Orduan, ze logika 

dauka unibertsitatean hainbeste 
matrikula eskaintzeak?"

beharreko erabaki bat dago; hain 
justu, gasolina litroko 20 zentimoko 
deskontuari eustea edo alde batera 
uztea —solasaldi hau egin eta egun 
batzuetara iragarri du gobernuak 
garraiolari profesionalei eta lehen 
sektoreko langileei soilik mantenduko 
zaiela beherapen hau—. "Orduan 
zer egin dute? Bada, gobernuak 
deskontua mantenduko duen edo ez 
duda dagoenez, pixkanaka jaisten hasi 
dira", dio Camiok. 

Inzak helduak edo jubilatuak jasaten 
ari diren krisi egoeran jarri du 
fokua. Azaldu duenez, PPren pentsio 
erreforma tarteko, azken urteetan 

lehen bi orduetan pizten da berogailua. Hasieran 
izerditan zaude eta orduak aurrera doazen heinean, 
izoztu egiten zara".

Inzak adinduen bizi kalitatean murrizketa sakonak 
nabaritu ditu eta aitortu duenez, jubilatuen elkartetik 
irteera merkeak antolatu eta elkarteko prezioak 
gainerakoetakoak baino baxuagoak izan arren, 
jendea etxean geratzen da. Tabernetako prezioak 
igotzearekin batera, aipatu du ez direla "garai 
bateko txikiteoak egiten". Pandemiak ere horretan 
guztian eragin negatiboa izan duela nabarmendu du. 
Tabernetako prezio igoeraren aurrean, gazte askok 
elkarte gastronomikoetara joatea erabaki dutela azaldu 
du, berriz, Iruretak.

Etxebizitza
Egungo datuek diote, Euskal Autonomia Erkidegoko 
gazteen emantzipazio adina 30,2 urtetan dagoela, 
nahiz eta gazte horiek 23,5 urterekin emantzipatu 
nahiko luketen. Emantzipazio adina hain altu 
egotearen arrazoien artean, ikasketa urteak luzatu 
izana aipatu du Iruretak. Gainera, Getarian, 

dauden etxebizitzen artean, berriz, 300.000 eurotik 
behera gauza gutxi dagoela argitu du.

Camiok Danimarkan egin zuen Erasmus programa eta 
han mentalitatea oso bestelakoa dela esan du: "20 
urterekin etxean bizitzea ez da ohikoa. Dirulaguntza 
pila bat eta alokairuak oso merke daude. Ondorioz, 
jende gehienak ez du etxerik erosi ere egiten, bizitza 
osoa alokairuan pasatzen du. Hemen, ordea, 
hipoteka ordaintzea etxea alokairuan hartzea baino 
gutxiago kostatzen bada, jendea hipoteka batean 
sartzen da".

Herrian egin asmo dituzten alokairu sozialeko 
etxebizitzak beharrezkotzat jo dituzte hiru solaskideek. 
Camiok gaineratu du, bere aburuz, babes ofizialeko 
etxeak ez liratekeela jabetzan eman beharko; alegia, 
"uste dut denak alokairura bideratu beharko liratekeela".

Pentsioak
Egungo pentsioak bizitzaren garestitzeari aurre egiteko 
adinakoak ez direla salatu du jubilatuen elkarteko 
batzordeburuak: "Pentsa, 700 eurorekin moldatzen 
dira zenbait alargun eta bakarrik daudenak, baina 
egoitza batera joateak 3.000 euroko kostua du hilean". 
Bizitzako azken urteetara iritsi eta horiek duintasunez 
bizi nahi dituztela aldarrikatu du Inzak: "Orain arte 
lanean arituta aukerarik ez, eta orain posibilitatea 
dagoenean beste lekuak ezagutu eta gozatzeko, hori 
ere mugatzen ari da erabat". Gutxieneko pentsioak 
bermatzeko, gobernuari osagarriak ematea eskatzen 
diote.

Osagarrien gaiari helduz, horiek beharrezkotzat jo 
ditu Camiok ere. Nabarmendu du osagarriak beharko 
dituzten asko emakumeak direla, "garai batean 

"Hemen, hipoteka ordaintzea 
etxea alokairuan hartzea 
baino gutxiago kostatzen 

bada, jendea hipoteka 
batean sartzen da"

etxebizitza erosteko edo alokatzeko 
aukera gutxi eta garestiak daudela 
azpimarratu du. Inzak argi adierazi 
du etxeak espekulatzeko ondasun 
bihurtu direla eta egungo gizartean 
oso kostu handia dutela. Gaineratu 
du bere ezagun bat Getarian etxea 
alokairuan hartzeko ahaleginetan ari 
dela, baina urte guztirako alokairua 
eskaintzen duen ezer ez duela 
topatzen. Interneten, noizbehinka, 
Getarian dauden alokairu eskaintzak 
begiratzeko ohitura du Camiok eta 
azkenekoz begiratu zuenean hiru 
eskaintza aurkitu zituen: "1.800 
euroko txalet bat eta 800 euro bueltan 
dabiltzan bi logelako bi pisu". Salgai 

AINHOA CAMIO, 30 urte 
 

18 urterekin independi-
zatu zen; orduz geroztik, 
alokairuan bizi izan da. 
Orain, bikotekidearekin 

bizi da. Ekonomiako 
gradua eta hiru master 

ditu. Egun, irakaskuntzan 
dihardu lanean.

ERREPORTAJEA

Camiok.

Balantza horren desorekatik haratago, pentsioen 
etorkizuna borondate politikoaren gain dagoela 
azpimarratu du Inzak eta galdegin du: "Zuek PFEZn 
egiten duzuen atxikipena zertara bideratzen da? 
Bideratzen da ekintza sozialetara edo beste gauza 
batzuetara?". Pentsioetara bideratu beharko litzatekeen 
poltsatik beste proiektu batzuk finantzatzen direla salatu 
du Inzak.

Lana
Beste lurralde batzuekin alderatuta, Euskal Herriko 
lan-baldintzak onak direla dio Iruretak. Industria 
arloan, jende gaztea baloratzen dela eta gazteengan 
inbertitzen dela azaldu du. Bestaldera, bere inguruan, 
jardunaldi osoko lanak topatzeko zailtasunak dituen 
jendea dagoela aipatu du Camiok.

Lana egon badagoela, baina denak lanbide 
berdinetara joanez gero denontzako lekurik ez dagoela 
azpimarratu du Iruretak. Horregatik, gobernuak 
gazteen ikasketak hobeto bideratzea proposatzen du: 
"Irakaskuntza ikastera, adibidez, jende pila bat joatean 
da baina gero, irakaskuntzan ez daude horrenbeste 
lanpostu. Orduan, zein logika du unibertsitatetan 
horrenbeste matrikula eskaintzeak?". Euren tailerrean 
langileen bataz besteko adina 45 urte dela aipatu du 
eta entzun duenez, orokorrean, tailerretan, hemendik 
20 urtera langileak faltako dira. Industriako sektorean, 
dagoeneko, jendea bilatzeko zailtasunak dituztela 
aipatu du Iruretak. 

Camiok kultura aldaketa aipatu du. Lehen erdi mailako 
edo goi mailako lanbide ikasketak egin eta jendeak 
bizitza osoa enpresa berean lanean pasatzen zuela 

azaldu du. "Gaur egun, jada, karrera bat egin nahi 
dugu ia gehienok; eta ez guk nahi dugulako, baizik 
eta hori sustatzen delako. [...] Nik, behintzat, ikasleek 
goi-mailako lanbide ikasketak gutxitxo bezala ikusten 
dituztenaren sentsazioa daukat". Iruretak ere bat egin 
du Camiorekin: "Azkenean ziklo hori oso barneratuta 
daukagu, Haur Hezkuntza, Lehen Hezkuntza, 
Derrigorrezko Bigarren Hezkuntza, Batxilergoa eta 
gero, karrera. Bidean geratzen direnak porrot bezala 
hartzen ditugu, baina, benetan, ez da horrela. Kultura 
hori dago eta iruditzen zait ez lukeela horrela izan 
beharko". 

Ildo beretik mintzatu da Inza eta gizartea aldatu 
egin dela dio. "Nire garaian, 14 urterekin, etxean 
esaten zizuten aukeratzeko edo lan egin edo ikasi. 
Hemen, orduan, itsasora joaten zen jendea. Orain, 
egoera beste bat da eta beste gauza batzuk hartzen 
dira kontuan: asteburuak etxean pasatzea, oporrak 
edukitzea, lanordu mugatuak izatea...". Era berean, 
zerbitzuen sektorea gainezka egiten ari dela iruditzen 
zaio eta kontrara, lehen sektorean eta industrian gero 
eta jende gutxiago dagoela.

BALBINO INZA, 65 urte 
 
Irakasle ohia da eta duela 
bost urtetik erretiroa hartuta 
dago. Bi seme-alaba eta 
bi biloba ditu. Azken hiru 
urteetan herriko jubilatu 
elkarteko batzordeburua 
da.

"Orain arte lanean arituta 
aukerarik ez, eta orain 

posibilitatea dagoenean beste 
lekuak ezagutu eta gozatzeko, 

hori ere mugatzen ari dira"

emakumea etxean geratzen zelako 
lanean eta ez zuelako kotizatzen. 
Gure belaunaldian denok, emakume 
zein gizon, ari gara lan egiten eta 
gu iristen garenean erretirora, ez da 
horrenbeste beharko osagarri hori". 
Etorkizunarekiko ikuspegi ezkorra du, 
ordea, ekonomialariak eta uste du 
euren belaunaldiak ez duela pentsiorik 
jasoko: "Piramidea iraulita dago eta 
pentsioek ondo funtzionatzeko jubilatuta 
baino jende gehiagok egon behar du 
aktibo". Egungo errealitatea ez denez 
hori, eta gizartearen etengabeko 
zahartzeak ez duenez bestelakorik 
aurreikusten, irtenbidea falta den dirua 
zergetatik ordaintzea dela azaldu du 

San Tomas egunaren aitzakian, taloak egiten.

Getariarrak, ilaran zain egon ondoren, jatekoa jasotzen.

Kantu-jira plazan, Euskararen Egunean. Kantu-jira Kale Nagusian, Euskararen Egunean. Motx pailazoa, Euskararen Egunean.

Berdura plaza jendez gainezka Motx pailazoaren emanaldian. Züek heben musika eta ikus-entzunezko ikuskizuna.

Gure Txerukoak hirugiharra eta txorizoa frijitzen.

Presoen aldeko Gabon eskea.

ARGAZKI ERREPORTAJEA: ABENDUKO EKITALDIAK

Trikitilariak Gabon eskean.

Galtzagorriak.

Belar hostoak emanaldia. Olentzero haurren gutunak jasotzen. 

San Silbestreko lasterketa irekiko bi parte-hartzaile. San Silbestren zuzenean sarituak, lasterketa amaitzen lehenak zein ondo mozorrotuak. 

Gure Txeruren Olentzero. Salbatore Abesbatzakoak Caritasentzako eskean.

Haur kuadrilla Olentzero eta Mari Domingiren iritsieraren zain.

Mari Domingi gaztaina erreak banatzen. 

ARGAZKI ERREPORTAJEA: ABENDUKO EKITALDIAK



 2023ko urtarrila · ARTZAPE22

Abenduko ale honetan, 
Iturzaeta Herri Eskolako 
LH6ko ikasleei tokatu zaigu 

Artzape aldizkarian idaztea. 

Gu abenduaren 2an herriko 
frontoian egin genuen ospakizuna 
azaltzera gatoz. Euskararen 
aldeko bi ekintza egin genituen: 
Euskaraldia eta Euskararen 
Eguna. 

Euskaraldia hamabost egunez 
ospatzen den ekintza garrantzitsua 
da euskara bultzatzeko eta 
Euskararen Eguna abenduaren 
hiruan izaten da. Guk, ordea, gure 
hizkuntza bultzatzeko ostiralean 
egin genuen aldarrikapena.

Ospakizunari hasiera emateko, 
triki t i lari eta pandero-joleen 
laguntzaz eskolatik frontoira jaitsi 
ginen eskolako ikasle guztiak giro 
ederrean, kalejiran. 

Jarraian, gutako hiru lagunek 
aurkezpena egin genuen eta guk 
asmatutako bertso batzuk bota 
genituen.

-I-

Bi astetan ospatu
da Euskaraldia

eta horren omenez
gaur ekitaldia

guztiok egin dugu
ahalegin handia
euskara izateko
guztiz nabaria.

-II-

Ahoa bizi-bizi
ta belarriekin
15 egunetan
ibili txapekin

hizkuntza hon(e)tan pentsatu
sentitu ta ekin

denok euskararekin
(e)ta euskara gurekin.

-III-

Euskaraz hitz eginez
egun eta gabaz

nahiz batzuentzat ez den
izaten hain erraz

guk horrela nahi dugu
ikasi eta jolas

urte osoan zehar
hitz egin euskaraz. 

Ondoren, Haur Hezkuntzako eta 
Lehen Hezkuntzako ikasle guztiok, 
irakasleen laguntzaz, euskal 
kanta hauek abestu genituen: 
Behin betiko, Guk euskaraz, 

zuk zergatik ez?, Euskararen 
txantxangorria, eta Ahoa bizi eta 
belarriak prest.

Jaialdiar i bukaera emateko 
Esazu hitz bat, hau da, aurtengo 
Euskaraldiko abestia kantatu eta 
dantzatu genuen denok batera. 
Eta azkenik, herrian ondorengo 
egunetan zeuden ekintzak azaldu 
genituen.

Ekitaldi hau oso poli ta eta 
dibertigarria izan zen. Jende 
asko bildu ginen frontoian, familia 
asko etorri zirelako gu ikustera. 
Giro polita sortu zen eta  oso 
ondo pasa genuen dantzan eta 
kantuan.

Nahiz eta eskolako ekintza 
hemen amaitu zen, hurrengo 
egunean herrian zeuden ekintza 
desberdinetan izan ginen. Berdura 
plazan pailazoak ikusi genituen 
eta jar raian buruhandiekin 
primeran pasa genuen.

Euskaraldia eta Euskararen Eguna

HARRITARTEN TXUTXUPEKA

Abendua iritsi da Getariako 
l i b u r u t eg i r a .  Ka l e ko 
freskurak bultzatuta makina 

bat herritar izan dira azken 
egunotan gurera gerturaturiko 
erabiltzaileak, haurrak haien 
etxeko lan eta marrazkiekin, 
helduak eleberri askotarikoekin. 
Negua l iburutegiaren alde 
datorren urtaroa izan ohi da, 
udako hondartza giroa atzean utzi 
eta apalategien arteko txokoak 
goxatuz pasatzeko garaia.

Aurten, gainera, bisita berezia 
izan genuen abenduak hamabost 
zituela: Uxue Alberdi idazlea 
etorri zen bere liburu berria 
aurkeztera, La Belle haurrentzako 
istorio ilustratua. Alberdik, hogei 
entzuletik gora bertaratutako 
arratsalde hartan, liburuaren gai 
nagusia azaldu zigun, zirkuan ibili 
zen German Rodriguez German 
Txiki getariarraren ibilbidea, hain 
zuzen ere. 

Germanen nondik norakoak 
kontatu zizkigun eta entzuleriak 
interes handiz hartu zuen bitxikeria 
andana. Gainera, German Txikiri 
ARTZAPE aldizkarian eginiko 
elkarrizketa baten kopiak ekarri 
zituen, eta liburua osatzeko 
erabilitako informazio zehatzak 
azpimarratu zizkigun, gerora 
idatziriko istorioaren hastapenak 
eta gakoak zein ziren aurkeztuz. 
Txikienek harridura handiz jaso 
zuten liburu bat nondik eta nola 
hastearen prozesua. 

La Belleren pasarte batzuk irakurri 
zizkigun eta horrela literaturaz 
bustiriko arratsalde honi amaiera 
eman genion.

Hau, hala ere, ez da izan urte honen 
amaierako azken berria. Izan ere, 
Gabonak direla eta, beste urteetan 
baino liburu gehiago ekarriko ditugu 
herriko irakurleentzat, opari gisa. 
Tartean haurrentzako Txano eta 
Oscar bilduma osatuko dugu, Agatha 
Misteryren azken aleak ere gurean 
izango dira, bai eta liburutegiko 
langile diren Andoni Olaetxea eta 
Maite Caballeroren Fin barkua ipuin 
ilustratua ere. Helduentzako ere 
badugu nobedaderik, noski, Anari 
Alberdiren Gari eta Goroldiozko 
eta Nerea Ibarzabalen Bar 
Gloria, besteak beste. Uzta berria 
Gabonetan aterako dugu pixkanaka, 
erne beraz datozen asteetan. 

Esan bezala, kaleko giro freskoak 
ahaztu eta zatoz liburutegira irakurri 
eta gozatzera. Eta urte berri on!

La belleren aurkezpena

Uxue Alberdi liburuaren pasartea irakurtzen. 

urpekHARIAK

UNESCO hezkuntza, zientzia eta kulturarako 
Nazio Batuen erakundea da. 1945eko 
azaroaren 16an sortu zuten Londresen. Munduko 

herrialde pobreetan ikastetxeak egiten laguntzen du, 
baita liburuak argitaratu eta literatura eta hizkuntza 
gutxituak sustatu ere. Egun duen presidentea Audrey 
Azoulay frantziarra da.

UNESCOren helburu nagusiak, laburbilduta, hauek 
dira:

1. Kalitateko hezkuntza denentzat lortzea eta 
etengabeko ikasketa.

2. Zientzia mobilizatzea garapen iraunkorra 
lortzeko.

3. Erronka sozial eta etika berriei aurre egitea.
4. Kultura askotarikoa, bakea eta elkarrizketa sustatzea.
5. Komunikazioa eta informazioa erabiltzea 

herrialde jakintza eraikitzeko. Lan handiena 
Afrikan egiten du.

Hizkuntza aniztasuna eta euskararen sailkapena
Arriskuan dauden munduko hizkuntzen atlasa (2009) 
berritu zuen Unesco erakundeak. Atlas horren 
helburua zen desagertzeko zorian zeuden eta bizirik 
jarraitzen duten hizkuntzen inguruan atentzioa ematea; 
politikarien, komunitate linguistikoen eta, oro har, 
herritarren artean munduko hizkuntza aniztasuna 
babestearen aldeko jarrera hedatzea; eta munduan 
desagertzeko arriskuan dauden hizkuntzekin eta 
aniztasun linguistikoarekin gertatzen dena azaltzea.

UNESCO
Egia esan, informazio oso erabilgarria ematen da 
atlasean. Modu interaktiboan, oso erraz lortu daiteke 
munduan zehar arriskuan dauden hizkuntzen egoerari 
buruzko informazioa. Doako bertsioa online argitaratu 
zen, arriskuan zeuden 2.498 hizkuntza zerrendatuta 
(horien artetik, 1950etik aurrera, 230 galdu ziren).

Azken bertsioetan, atlasak hizkuntza bakoitzaren 
izena, arrisku-maila eta hizkuntza mintzatzen den 
herrialdea edo herrialdeak aipatzen ditu. Hizkuntza 
bakoitzari buruzko xehetasunak ematen ditu bertan: 
hiztun kopurua, hizkuntzari lotutako politika, neurri eta 
proiektuak, ISO kodeak eta koordenatu geografikoa.

Galesa, eskoziera eta txetxenera bezala, euskara 
kaltebera1 gisa sailkatzen du UNESCOk. Hizkuntza 
ziurren2 adibide ditugu ingelesa, gaztelania eta 
katalana. Asturierari eta aragoierari arriskuan daudela 
deritze, eta arrisku larriko hizkuntzatzat, bretainiera eta 
iparraldeko frisiera. Azkenik, manxera eta kusunda 
hizkuntza arrisku kritikoan daudenen adibide dira.

Ba la zenekien Euskal Herrian 100 hizkuntza baino 
gehiago hitz egiten direla?
Euskal Herrira etorritako etorkinen artean, gehien 
hitz egiten den atzerriko hizkuntza arabiera da eta 
Arabieraren Munduko Eguna abenduaren 18an 
ospatzen da, aurten, Hain zuzen ere, Bertsolari 
Txapelketako Finalaren egun berean.

Bejondeizuela!

1 Haur gehienek mintzatzen dute, baina baliteke  
hizkuntzak zenbait arlotan ez edukitzea behar besteko presentzia (adibidez, etxean).

2 Belaunaldi guztiek erabiltzen dute, belaunaldi arteko transmisioak ez baitu etenik jasan.

Koskoiloak
ANDRES ALBERDI

Aldaera edo sinonimo asko ditu euskaraz 
gaztelaniazko testículos hitzak (gaztelaniaz ere 

asko dituen bezala): barrabil(ak), potro(ak), 
koskoilo(ak), arrautza(k), koskabilo(ak), 

koskoil(ak)..., eta normalean denak pluralean 
erabiltzen dira, markatzen duten organoak 

osagai bat baino gehiago dituelako.
Getarian, hor aipaturiko sinonimoetako gehienak 

ezagutzen eta erabiltzen dira; zerrendako lau 
lehenak bai behintzat. Koskoilo(ak) [koskolluak] 
aldaerak ematen du atentzioa (eta horrexegatik 
jarri dugu tituluan), forma horretan ez baita toki 
askotan erabiltzen, Euskaltzaindiaren Euskararen 

Herri Hizkeren Atlasean ikus daitekeenez.
Atlas horretan, barrabilak forma ageri da 

Getarian eta inguruetan esaten diren hitzen txokoa da hau. 
Animatu eta bidali info@artzape.eusera  

ezagutzen dituzun hitzak.

Getarian erabiltzen den formatzat, baina datu 
zehatza ez dela esango genuke, hori bezain 

erabiliak baitira gorago aipatutakoak.

GETARIAKO HITZA

Kiroldegiko zozketa 
Hilabete honetan, Sahatsaga kiroldegiaren eskutik, 
spinning ikastaroko hilabeteko bonua zozkatu 
dugu Artzapeko bazkideen artean.

Urtarrileko irabazlea:

Jose Isasti Darpon
Deitu Sahatsaga kiroldegira: 943 140 432

3 Asteartea
Haurrentzako Gabon parkea 
Ordua: 11:30-13:30 eta 16:00-
19:00 

4 Asteazkena
Errege Magoentzako gutunak 
jasoko ditu Bizarzurik 
Ordua: 18:30  
Lekua: plaza.

5 Osteguna
Errege Magoen etorrera 
Ordua: 18:30  
Lekua: San Anton mendia

7 Larunbata
VI. Pala Txapelketa Mistoa 
Ordua: 10:30  
Lekua: frontoia 
Izen-ematea 688 606 865 
telefono zenbakian egin behar da 
urtarrilaren 6a baino lehen. 10 
euro ordaindu behar da bikoteko.

13 Ostirala
Kursaal Eskura programako 
kontzerturako autobusa 
Ordua: 18:50  
Lekua: autobus geralekua 
Mahler Chamber Orchestra eta 
Mitsuko Uchida pianojolearen 
kontzertua izango da. Bakoitzak 
bere kabuz erosi beharko du 
sarrera Kursaalen webgunean 
autobusean doan joan ahal izateko. 
Autobusean lekua erreserbatzeko, 
idatzi infoturismo@getaria.eus 

helbide elektronikora edo deitu  
943 14 09 57 zenbakira.

Eskuz Binakako Pilota 
Txapelketa 
Ordua: 22:15  
Lekua: Sahatsaga pilotalekua 
Antolatzailea: Gure Txeru eta 
Getariako Udala 
Promozio Ligako binakako 
txapelketan Egiguren V-Erostarbe 
eta Exposito-Bikuña bikoteak 
lehiatuko dira; LEP.M Ligako 
binakako txapelketan, berriz, 
Ezkurdia-Martija eta P.Etxeberria-
Rezusta bikoteak. Sarrerak 
turismo bulegoan eta www.
entradasfronton.com helbide 
elektronikoan daude salgai. Partida 
egunean leihatilan egongo dira. 

San 
Antonak
14 Larunbata
•	 12:00etan, txupinazoa.
•	 14:30ean, herri bazkaria.
•	 18:00etan, elektrotxorongo.
•	 21:30ean, kontzertuak: GZR, 

Des-kontrol eta DJ Tintz.
  
15 Igandea
•	 09:30ean, daina Getariako 

Musika Bandarekin. 
•	 12:30ean, Getariako Musika 

Bandaren San Antonetako 
kontzertua, elizan. Eneritz 
Jauregik zuzenduko du.

•	 18:00etan, San Antonetako 
bertso saioa. Amets 
Arzallus, Aitor Mendiluze, 
Sustrai Colina, Alaia Martin, 
Beñat Gaztelumendi eta 
Nerea Ibarzabal ariko dira 
bertsotan; Ane Ezenarro 
gai-jartzaile.  

16 Astelehena
•	 Arratsaldean, txokolate 

beroa, haur ikuskizuna, 
buruhandiak eta Incansables 
txaranga.  

17 Asteartea
San Anton Eguna
•	 Goizean, euskal jokoak 

eta haurrentzako herri kirol 
saioak kiroldegian.

•	 Eguerdian, txakolin uzta 
berriaren aurkezpena eta 
dastaketa.

•	 Ondoren, bertsolariak 
udaletxeko balkoian.

•	 18:00etan, herri kirolak 
frontoian. Julen Alberdi 
"Txikia IV" eta Mikel 
Larrañaga ariko dira 
aizkoran, Nerea Arruti 
eta Karmele Gisasola 
Pentatloiko txapeldun eta 
azpitxapeldunak, eta Xabat 
Olaizola eta Udane Ostolaza 
harria jasotzen.  

26 Osteguna
Itsasoiko, itsasotik sasoikoa 
dokumentalaren aurkezpena 
Lekua: Iturzaeta Herri Eskola 
Ondarroa 12 milia eta Bizilur elkarteek 
lankidetzan egindako proiektuak 
Euskal Herriko artisau arrrantzaren eta 
elikadura burujabetzaren garrantzia 
azpimarratzea du helburu. 

Katukale irakurle taldearen 
saioa 
Ordua: 18:30 
Lekua: udal liburutegia 
Sylvia Plathek idatzi eta Garazi 
Arrulak itzulitako "Beirazko 
kanpaia" liburua aztertuko dute. 

28 Larunbata 
Joskintza ibilbidea: ertaina 
ikastaroa
Erdi-mailako formakuntza hau, 
jantzigintzako ibilbideko ikastaro-
programazioaren parte da, eta 
proposatutako planaren zati gisa 
edo jarduera independente gisa 
egin daiteke. Balenciaga Etxeko 
jantzigintzako tailerretan erabilitako 
metodo zehatzetara hurbilketa da eta, 
konkretuki, papar-hegala duen artilezko 
jaka koadrodun baten elementu jakin 
batzuk egitea du ardatz.
Javier Martinek gidatuko ditu saioak. 
Plazak mugatuak dira; aurrez izena 
ematea ezinbestekoa da urtarrilaren 
15a baino lehen. Horretarako 
museoaren webgunean jarri duten 
online formularioa bete behar da..

2023ko URTARRILA Agenda www.artzape.eus webgunean 
eguneratzen dugu. Adi egon!

AGENDA

Urte osoan jartzen dutenei %10eko deskontua egingo zaie.

PUBLIZITATE TARIFAK

Tamainak

4,3 x 4
9 x 4

13,6 x 4
9 x 8

13,6 x 8
orri erdia

ZenbaTekoa

12 euro
24 euro
36 euro
48 euro
72 euro
96 euro



Izen-abizenak:

Helbidea-Herria:

Telefonoa:

Helbide elektronikoa:

Kontu zenbakia:

Banketxea:

Txeruko postontzian // info@artzape.eus

Urtean 27€ - Getariatik kanpo bidaltzea 33€

egin bazkide

www.artzape.eus


